
059/19: Godkjenning av innkalling og saksliste 

 

Rådmannen sitt framlegg: 

Innkalling og sakliste vert godkjent 

 
   

   

22.08.2019 FORMANNSKAPET 

Møtet vart sett klokka 09.00, og innkalling og sakliste vart godkjent. 

Deretter var formannskapet på synfaring i to saker, 065/19 og 066/19, som begge gjeld klage på den 

godkjende reguleringsplanen for skule- og barnehageområdet på Kaland. 

For desse to sakene vart habiliteten vurdert for Siri Kaland (Ap), formannskapet var samde i at ho var 

habil. 

Hardy Pedersen møtte for Siri Kaland frå 11.30. 

Handsaming i formannskapet: 

Rådmannen sitt framlegg vert samrøystes vedteke 

 

FS - 059/19 - 22.08.2019  - Vedtak: 

Innkalling og sakliste er godkjent. 

 

--------------------------------------------------------------------------------------------------------------------------- 

 

 

 

060/19: Godkjenning av møteprotokoll 

 

Rådmannen sitt framlegg: 

Møteprotokoll frå forrige møte vert godkjent 

   

   

22.08.2019 FORMANNSKAPET 

Handsaming i formannskapet: 

Rådmannen sitt framlegg vart samrøystes vedteke 

 

 

FS - 060/19 - 22.08.2019  - Vedtak: 

Møteprotokoll frå forrige møte er godkjent. 



 

--------------------------------------------------------------------------------------------------------------------------- 

 

 

 

061/19: Meldingar 

 

Rådmannen sitt framlegg: 

Meldingane vert tekne til orientering 

   

   

22.08.2019 FORMANNSKAPET 

Om avtale knytt til lånegaranti gitt til Aufera AS:  

Radøy kommune har fått beskjed frå Kommunalbanken om at kommunen må stilla garanti for heile 

lånebeløpet, som skal sikra Aufera nye lokale i det tidlegare Rema 1000-lokalet på Manger. Samla 

årlege avdrag skal vera 420.000 kroner, der Austrheim må svara for sum tilsvarande eigardelen, 37 

prosent, dersom Aufera ikkje betaler sine avdrag. 

Konstituert rådmann Olav Mongstad viste til at kommunestyret i Austrheim tidlegare har gjeve 

fullmakt til ordførar og rådmann om å forhandla med Radøy om denne garantien, der utfordringa for 

Austrheim er at ein ikkje kan stilla slik lånegaranti så lenge kommunen er på Robek-lista. ikkje. No vil 

rådmannen og økonomisjefen ta dette opp med Fylkesmannen i eit planlagt møte i veke 35, og så vil 

saka komma opp i kommunestyret igjen til ny handsaming.  

Rådmann Liv Løvvik sa at ein tidlegare har fått melding på e-post frå Fylkesmannen om at dette kan 

påverka andre låneopptak i Austrheim. Men Austrheim håpar å ha handlefridomen tilbake neste år, 

etter å ha betalt ned tidlegare underskot, og skal vera godt innanfor å gje ein slik garanti. 

Ordførar Per Lerøy sa at denne saka vil komma direkte til kommunestyret. 

Om uttale til høyring for Sambandet Vest: 

Asbjørn Toft, avdelingsleiar plan, byggesak, oppmåling og miljø, viste til at ei utbygging av 

Sambandet Vest kan gje auka trafikk gjennom Austrheim, og at dette er noko prosjektet må ta med seg 

i planprogrammet. 

Ordførar Per Lerøy viste til at Sambandet Vest no stort sett gjeld prosjekt i kommande Alver 

kommune, og at det er naturleg å berre gje uttale om det som gjeld Austrheim. 

Handsaming i formannskapet: 

Rådmannen sitt framlegg vart samrøystes vedteke. 

 

FS - 061/19 - 22.08.2019  - Vedtak: 

Meldingane er tekne til orientering. 

 

--------------------------------------------------------------------------------------------------------------------------- 

 

 

 



062/19: Delegerte saker 

 

Rådmannen sitt framlegg: 

Delegerte saker vert tekne til orientering 

   

   

22.08.2019 FORMANNSKAPET 

Asbjørn Toft, avdelingsleiar plan, byggesak, oppmåling og miljø, orienterte om delegerte vedtak som 

er gjort. 

 

I samband med at det er gjeve ein del løyve som inneber auka forbruk av vatn, sa ordførar Per Lerøy at 

det no er betre kapasitet på vassforsyninga, etter at ein fekk grep om ein dårleg ventil på Kaland og 

tetta lekkasje ved Heiane-feltet. Det er no god kapasitet med vatn i høgdebassenget, og neste tiltak er å 

gjera noko med forsyninga til dei husa i Årås-feltet som har dårleg trykk. Her må ein sjå både på tiltak 

for å auka trykket, samt å legga om kvar vassforsyninga går internt i feltet.  

Konstituert rådmann Olav Mongstad skaut inn at det er laga ei skisse for løysing på Årås, og at 

kommunen tek inn planleggar for å sjå på dette. 

Handsaming i formannskapet: 

Rådmannen sitt framlegg vart samrøystes vedteke 

 

FS - 062/19 - 22.08.2019  - Vedtak: 

Delegerte saker vart tekne til orientering. 

 

--------------------------------------------------------------------------------------------------------------------------- 

 

 

 

063/19: Orienteringssak 

 

Rådmannen sitt framlegg: 

 
 

 

   

22.08.2019 FORMANNSKAPET 

Konstituert rådmann Olav Mongstad orienterte kort om dei prosjekta som det vert jobba med: 

1. Gjennomgang av administrativ organisering i Austrheim kommune - eiga sak i dette møtet. 

2. Organisering og beslutningar knytt til spesialundervisning - vert jobba med. 

3. Prosjekt Habilitering og Rehabilitering - dette prosjektet skal avsluttast til jul, skal munna ut i ein 

plan for ansvarsfordeling innan desse felta. 

4. Strategisk eigedomsforvaltning i Austrheim kommune - tilleggssak i dette møtet. 

5. «Grønt arbeid»-Recovery - kjem eiga orientering om dette prosjektet seinare. 

Varaordførar Anne Dahle Austrheim (KrF) spurte om kva som skjer med felles landbrukskontor etter 

at Radøy går inn i Alver. Konstituert rådmann Olav Mongstad svara at det ligg an at dette vert eit kjøp 

av ei teneste frå Alver, det kva Alver legg opp til. Asbjørn Toft ved planavdelinga la til at 

landbrukssjef Kjartan Nyhammer gjerne burde vore i formannskapet og orientert om denne saka. Elles 



kan Austrheim kommune kjøpa tenester av Alver der ein må for ulike spesialfelt, og så vurdera å ta ein 

del oppgåver sjølv.  

 

Møtesekretær Ketil Tjore nemnde kort om kommunen no kan bruka SMS-varsling til innbyggjarane 

ved utkopling av vatnet/andre ting. Kjem orientering til innbyggjarane om dette via nettsida.  

 

Handsaming i formannskapet: 

Sams for rådmannens framlegg til vedtak. 

 

FS - 063/19 - 22.08.2019  - Vedtak: 

Orienteringane vart teke til vitande. 

 

--------------------------------------------------------------------------------------------------------------------------- 

 

064/19: Dispensasjon frå godkjent reguleringsplan Nordre Fonnesvågen til flytting av 

landbruksavkjørsle - Fonnes 

 

Rådmannen sitt framlegg: 

Austrheim kommune gjev dispensasjon frå godkjent reguleringsplan Nordre Fonnesvågen til flytting 
av landbruksavkjørsle på Fonnes. Grunngjevinga er at dette omsøkte tiltaket må på plass for å få 
bygd ferdig prosjektert og finansiert gangbru over Fv. 565, Vardebrua. Vedtaket er heimla  plan- og 
bygningslova § 19-2, jf. § 12-4. 

   

   

22.08.2019 FORMANNSKAPET 

Asbjørn Toft, avdelingsleiar plan, byggesak, oppmåling og miljø, orienterte om at dette er ei ny 

avkjøring for å erstatta dagens avkjøring, som kjem i konflikt med den kommande gangbrua over 

fylkesveg 565. 

 

Ordførar Per Lerøy skaut inn at det er anbodsopning 26/8 på gangbrua på Fonnes. Det har vore 

synfaring med fire tilbydarar, og SVV håpa på fire tilbod. Elles så har entreprenør Magne Hope levert 

det beste tilbodet for hjartesone-løysinga ved Kaland skule, der prøver ein å strekka midlane så langt 

som mogleg med tanke på lengde for det nye fortauet.  

Konstituert rådmann Olav Mongstad sa at det no er eit punkt igjen på trafikksikringsplanen, det gjeld 

innkjøringa og løysinga ved Seniorsenteret, som mellom anna er brukt mykje av elevar i kulturskulen. 

Trafikksituasjonen på staden er betre etter at det kom 40-sone, men likevel ikkje bra. 

Ordførar Per Lerøy sa at dersom det er midlar igjen etter bruløysinga på Fonnes, så bør det brukast ved 

dette krysset på Seniorsenteret. Lågare fartsgrense er bra, men det er ikkje alle som heldt grensa. 

Erfaringa er at Austrheim kommune har tent bra på å ha planane klare for dei prosjekta som ligg i 

trafikksikringsplanen, det er lettare å få midlar når ein har plan. 

Handsaming i formannskapet:  

Sams for rådmannens framlegg til vedtak. 

 

FS - 064/19 - 22.08.2019  - Vedtak: 

Austrheim kommune gjev dispensasjon frå godkjent reguleringsplan Nordre Fonnesvågen til flytting 

av landbruksavkjørsle på Fonnes. Grunngjevinga er at dette omsøkte tiltaket må på plass for å få bygd 

ferdig prosjektert og finansiert gangbru over Fv. 565, Vardebrua. Vedtaket er heimla plan- og 

bygningslova § 19-2, jf. § 12-4. 

 



--------------------------------------------------------------------------------------------------------------------------- 

 

 

 

065/19: Klage på godkjent reguleringsplan - Detaljregulering av skule- og 

barnehageområdet på Kaland - del av gbnr. 130 og 131, planid 2017002 

 

Rådmannen sitt framlegg: 

Formannskapet tek ikkje klagen til Grethe Haugland på vegne av grunneigar på gbnr. 130/9 til følgje. 
Formannskapet stadfestar vedtak om godkjenning av Detaljregulering av skule- og 
barnehageområdet på Kaland - del av gbnr. 130 og 131, planid 2017000 gjort i kommunestyret den 
11.04.2019. Grunngjeving er gjeve i saksutgreiinga. Vedtaket er heimla i forvaltingslova § 33.  
 
Vedtaket vert sendt til Fylkesmannen i Vestland for endeleg avgjerd. 

   

   

Formannskapet tek klagen til Grethe Haugland på vegne av grunneigar på gbnr. 130/9 til følgje.  
Naustområde BUN3 på gnr 130, bnr 9 vert slik 1. gangs høyring og planframlegg av 
detaljreguleringsplan for Kaland, PLANID 2017002 viser på plankart.  
Grunngjeving er at ei slik regulering av naustområde BUN3 ikkje er negativ for born, ålmenta, miljø 
og andre natur- og strandsoneinteresser i dette planområdet. Ei slik regulering av BUN3 er og i 
samsvar med Reguleringsplan for Vardeflaten med PlanID 1998002, godkjent den 17.06.1998. Dette 
vedtaket er og i tråd med statlege planretningslinjer for differensiert forvaltning av strandsona i 
sone 3 i Austrheim kommune. Austrheim kommune har i heile planprosessen ynskt at naustområde 
BUN3 skulle vidareførast som i tidlegare reguleringsplan frå 1998. Eit naustområde i BUN 3 som 
første planforslag viser, er og viktig for å sikra vidare bustadbygging i Kaland-området. Denne 
eigedomen har tre regulerte bustadtomter, og ei regulering til naustområde her vil gjera det lettare 
å få på plass fleire fastbuande i kommunen. Vedtaket er heimla i forvaltingslova § 33.  

   

   

22.08.2019 FORMANNSKAPET 

Fellesframlegg foreslått av:  

Formannskapet tek klagen til Grethe Haugland på vegne av grunneigar på gbnr. 130/9 til følgje.  
Naustområde BUN3 på gnr 130, bnr 9 vert slik 1. gangs høyring og planframlegg av 

detaljreguleringsplan for Kaland, PLANID 2017002 viser på plankart.  

Grunngjeving er at ei slik regulering av naustområde BUN3 ikkje er negativ for born, ålmenta, miljø 

og andre natur- og strandsoneinteresser i dette planområdet. Ei slik regulering av BUN3 er og i 

samsvar med Reguleringsplan for Vardeflaten med PlanID 1998002, godkjent den 17.06.1998. Dette 

vedtaket er og i tråd med statlege planretningslinjer for differensiert forvaltning av strandsona i sone 3 

i Austrheim kommune. Austrheim kommune har i heile planprosessen ynskt at naustområde BUN3 

skulle vidareførast som i tidlegare reguleringsplan frå 1998. Eit naustområde i BUN 3 som første 

planforslag viser, er og viktig for å sikra vidare bustadbygging i Kaland-området. Denne eigedomen 

har tre regulerte bustadtomter, og ei regulering til naustområde her vil gjera det lettare å få på plass 

fleire fastbuande i kommunen. Vedtaket er heimla i forvaltingslova § 33.  

 

I denne saka vart habiliteten vurdert for Siri Kaland (Ap),  som er grunneigar innanfor planområdet for 

denne planen. Formannskapet var samde i at ho var habil. 

Asbjørn Toft, avdelingsleiar plan, byggesak, oppmåling og miljø, orienterte om sak 065/19 og 066/19. 

Begge desse sakene gjeld «Klage på godkjent reguleringsplan - Detaljregulering av skule- og 



barnehageområdet på Kaland». 

 

Toft viste til bakgrunnen for at dei to aktuelle områda hadde fått endra status i plankartet undervegs i 

arbeidet med planen. For begge desse sakene var det slik at for å få planen godkjent, så måtte 

Austrheim kommune i ein del tilfelle gjera som Fylkesmannen i Hordaland/Vestland krov i sine 

uttalar, dette for å unngå varsla motsegn til andre gongs offentleg ettersyn.  

 

Ordførar Per Lerøy (Ap) sa at han reagerer på at den nye reguleringsplanen med desse endringane 

innskrenkar den tidlegare planen frå 1998. Naustområdet (sak 065/99) låg inne i den tidlegare planen 

og burde vera med også i den nye, og når det gjeld naustet i sak 066/99 så ligg dette inne i hagen til 

bustadhuset, og det er ingen som vil sjå dette som eit friområde.  

 

Varaordførar Anne Dahle Austrheim (KrF) sa at formannskapet bør støtta klagarane i desse to sakene, 

og ta saka opp med Fylkesmannen. 

 

Ordførar Lerøy sa at det må vera ein føresetnad at det som er godkjent tidlegare kjem inn i nye planar. 

Det kan ikkje vera meining i at det som var godkjent i 1998, ikkje skal vera med i planen i 2019. Det 

er frå Fylkesmannen si side heller ikkje teke omsyn til at Austrheim ligg i sone 3 for 

strandsoneforvalting. Her er det urimeleg om ikkje desse to klagene vart tekne til følgje. 

 

Politisk handsaming i formannskapet: 

Det vart sett fram fellesframlegg i kvar av dei to sakene, som vart vedtekne av eit samla formannskap. 

 

FS - 065/19 - 22.08.2019  - Vedtak: 

Formannskapet tek klagen til Grethe Haugland på vegne av grunneigar på gbnr. 130/9 til følgje.  
Naustområde BUN3 på gnr 130, bnr 9 vert slik 1. gangs høyring og planframlegg av 

detaljreguleringsplan for Kaland, PLANID 2017002 viser på plankart.  

Grunngjeving er at ei slik regulering av naustområde BUN3 ikkje er negativ for born, ålmenta, miljø 

og andre natur- og strandsoneinteresser i dette planområdet. Ei slik regulering av BUN3 er og i 

samsvar med Reguleringsplan for Vardeflaten med PlanID 1998002, godkjent den 17.06.1998. Dette 

vedtaket er og i tråd med statlege planretningslinjer for differensiert forvaltning av strandsona i sone 3 

i Austrheim kommune. Austrheim kommune har i heile planprosessen ynskt at naustområde BUN3 

skulle vidareførast som i tidlegare reguleringsplan frå 1998. Eit naustområde i BUN 3 som første 

planforslag viser, er og viktig for å sikra vidare bustadbygging i Kaland-området. Denne eigedomen 

har tre regulerte bustadtomter, og ei regulering til naustområde her vil gjera det lettare å få på plass 

fleire fastbuande i kommunen. Vedtaket er heimla i forvaltingslova § 33.  

 

--------------------------------------------------------------------------------------------------------------------------- 

 

 

 

066/19: Klage på godkjent reguleringsplan - Detaljregulering av skule- og 

barnehageområdet på Kaland - del av gbnr. 130 og 131, planid 2017002 

 

Rådmannen sitt framlegg: 

Formannskapet tek ikkje klagen til Geir Åge Nesbø til følgje. Formannskapet stadfestar vedtak om 
godkjenning av Detaljregulering av skule- og barnehageområdet på Kaland - del av gbnr. 130 og 
131, planid 2017000 gjort i kommunestyret den 11.04.2019. Grunngjeving er gjeve i saksutgreiinga. 
Vedtaket er heimla i forvaltingslova § 33.  
 
Vedtaket vert sendt til Fylkesmannen i Vestland for endeleg avgjerd. 

   



   

Formannskapet tek klagen til Geir Åge Nesbø til følgje. 
Staden der naustet er bygd på eigedom gbnr. 130/64 vert regulert til naustområde, og ikkje 
friområde i denne detaljreguleringa.  
Grunngjeving for å ta klagen til følgje er at ei slik regulering er i tråd med eksisterande bruk av 
bygget. Ei slik regulering er heller ikkje negativ for born, ålmenta, miljø og andre natur- og 
strandsoneinteresser i dette planområdet. Dette vedtaket er og i tråd med statlege 
planretningslinjer for differensiert forvaltning av strandsona i sone 3 i Austrheim kommune. 
Vedtaket er heimla i forvaltingslova § 33.  

   

   

22.08.2019 FORMANNSKAPET 

Fellesframlegg foreslått av:  

Formannskapet tek klagen til Geir Åge Nesbø til følgje. 

Staden der naustet er bygd på eigedom gbnr. 130/64 vert regulert til naustområde, og ikkje friområde i 

denne detaljreguleringa.  

Grunngjeving for å ta klagen til følgje er at ei slik regulering er i tråd med eksisterande bruk av 

bygget. Ei slik regulering er heller ikkje negativ for born, ålmenta, miljø og andre natur- og 

strandsoneinteresser i dette planområdet. Dette vedtaket er og i tråd med statlege planretningslinjer for 

differensiert forvaltning av strandsona i sone 3 i Austrheim kommune. Vedtaket er heimla i 

forvaltingslova § 33.  

 

I denne saka vart habiliteten vurdert for Siri Kaland (KrF),  som er grunneigar innanfor planområdet 

for denne planen. Formannskapet var samde i at ho var habil. 

 

Asbjørn Toft, avdelingsleiar plan, byggesak, oppmåling og miljø, orienterte om sak 065/19 og 066/19. 

Begge desse sakene gjeld «Klage på godkjent reguleringsplan - Detaljregulering av skule- og 

barnehageområdet på Kaland». 

 

Toft viste til bakgrunnen for at dei to aktuelle områda hadde fått endra status i plankartet undervegs i 

arbeidet med planen. For begge desse sakene var det slik at for å få planen godkjent, så måtte 

Austrheim kommune i ein del tilfelle gjera som Fylkesmannen i Hordaland/Vestland krov i sine 

uttalar, dette for å unngå varsla motsegn til andre gongs offentleg ettersyn.  

 

Ordførar Per Lerøy (Ap) sa at han reagerer på at den nye reguleringsplanen med desse endringane 

innskrenkar den tidlegare planen frå 1998. Naustområdet (sak 065/99) låg inne i den tidlegare planen 

og burde vera med også i den nye, og når det gjeld naustet i sak 066/99 så ligg dette inne i hagen til 

bustadhuset, og det er ingen som vil sjå dette som eit friområde.  

 

Varaordførar Anne Dahle Austrheim (KrF) sa at formannskapet bør støtta klagarane i desse to sakene, 

og ta saka opp med Fylkesmannen. 

 

Ordførar Lerøy sa at det må vera ein føresetnad at det som er godkjent tidlegare kjem inn i nye planar. 

Det kan ikkje vera meining i at det som var godkjent i 1998, ikkje skal vera med i planen i 2019. Det 

er frå Fylkesmannen si side heller ikkje teke omsyn til at Austrheim ligg i sone 3 for 

strandsoneforvalting. Her er det urimeleg om ikkje desse to klagene vart tekne til følgje. 

 

Politisk handsaming i formannskapet: 

Det vart sett fram fellesframlegg i kvar av dei to sakene, som vart vedtekne av eit samla formannskap. 

 

FS - 066/19 - 22.08.2019  - Vedtak: 



Formannskapet tek klagen til Geir Åge Nesbø til følgje. 

Staden der naustet er bygd på eigedom gbnr. 130/64 vert regulert til naustområde, og ikkje friområde i 

denne detaljreguleringa.  

Grunngjeving for å ta klagen til følgje er at ei slik regulering er i tråd med eksisterande bruk av 

bygget. Ei slik regulering er heller ikkje negativ for born, ålmenta, miljø og andre natur- og 

strandsoneinteresser i dette planområdet. Dette vedtaket er og i tråd med statlege planretningslinjer for 

differensiert forvaltning av strandsona i sone 3 i Austrheim kommune. Vedtaket er heimla i 

forvaltingslova § 33.  

 

--------------------------------------------------------------------------------------------------------------------------- 

 

 

 

067/19: Sal av eigedom gbnr. 161/77 Øksnes friluftsområde til Bergen og Omland 

Friluftsråd 

 

Rådmannen sitt framlegg: 

Austrheim kommune overfører eigedom gbnr. 161/77 der friluftsområdet i Øksneset er til Bergen 
og Omland Friluftsråd. Austrheim kommune får betalt kr. 84.000 av BOF for å dekka sine kostnadar 
med frådelinga og kartforretninga i samband med å få på plass denne nye grunneigedomen. Kjøpar 
betalar dokumentavgifta og tinglysninga. Grunngjevinga for salet er gjeve i saksutgreiinga. 

   

   

22.08.2019 FORMANNSKAPET 

Asbjørn Toft, avdelingsleiar plan, byggesak, oppmåling og miljø, orienterte om at dette salet heng 

saman med eit anna friområde BOF jobbar med å få eigarskapen til, og der BOF har fått støtte frå 

Miljøverndirektoratet.  

Øksnes friluftsområde er eit areal som kommunen har eigd til no, og der BOF har hatt vedlikehaldet. 

BOF vil no overta eigarskapen. 

BOF dekkar Austrheim kommune sine gebyrutgifter i denne saka, i alt 84.000 kroner. 

Ordførar Per Lerøy (Ap) sa at det er viktig at dette arealet vert skjøtt på ein god måte. 

Politisk handsaming i formannskapet: 

Sams for rådmannens framlegg til vedtak 

 

FS - 067/19 - 22.08.2019  - Vedtak: 

Austrheim kommune overfører eigedom gbnr. 161/77 der friluftsområdet i Øksneset er til Bergen og 

Omland Friluftsråd. Austrheim kommune får betalt kr. 84.000 av BOF for å dekka sine kostnadar med 

frådelinga og kartforretninga i samband med å få på plass denne nye grunneigedomen. Kjøpar betalar 

dokumentavgifta og tinglysninga. Grunngjevinga for salet er gjeve i saksutgreiinga. 

 

--------------------------------------------------------------------------------------------------------------------------- 

 

 

 

068/19: Vedtak - dispensasjon - gbnr 133/100 - bustad, garasje og kai 

 

Rådmannen sitt framlegg: 

Austrheim kommune godkjenn søknad om dispensasjon frå arealføremål i kommuneplanen og 



byggeforbodet i strandsona. 

Grunngjeving for vedtaket går fram av saksutgreiinga. 

Vedtaket har heimel i plan- og bygningslova (pbl.) § 19-2 jf. § 11-6 dispensasjon frå kommuneplan 
og naturmangfaldslova §§ 8-12. 

Saka vert sendt Fylkesmannen i Vestland og Hordaland fylkeskommune for klagevurdering. 

   

   

Klikk her for å skrive inn tekst. 

   

   

22.08.2019 FORMANNSKAPET 

Politisk handsaming i formannskapet: 

Sams for rådmannens framlegg til vedtak. 

 

FS - 068/19 - 22.08.2019  - Vedtak: 

Austrheim kommune godkjenn søknad om dispensasjon frå arealføremål i kommuneplanen og 

byggeforbodet i strandsona. 

Grunngjeving for vedtaket går fram av saksutgreiinga. 

Vedtaket har heimel i plan- og bygningslova (pbl.) § 19-2 jf. § 11-6 dispensasjon frå kommuneplan og 

naturmangfaldslova §§ 8-12. 

Saka vert sendt Fylkesmannen i Vestland og Hordaland fylkeskommune for klagevurdering. 

 

--------------------------------------------------------------------------------------------------------------------------- 

 

 

 

069/19: Dispensasjon frå plankrav til deling som omsøkt på gbnr. 131/9 for samanføyning 

av areal til naboeigedom gbnr. 131/240 

 

Rådmannen sitt framlegg: 

Formannskapet gjev på vilkår dispensasjon frå plankrav i kommuneplanen sin arealdel til frådeling 
av omsøkt areal på 131/9 på Fonnes. Vilkåret er at det frådelte arealet vert samanføyd med 
naboeigedom gbnr. 131/240.  
 
Grunngjeving for vedtaket står i saksutgreiinga. Vedtaket er heimla i plan- og bygningslova § 19-2 jf.  
§ 11-6. Saka vert sendt til Fylkesmannen til klagevurdering. 

   

   

22.08.2019 FORMANNSKAPET 



Asbjørn Toft, avdelingsleiar plan, byggesak, oppmåling og miljø, orienterte om saka. Toft sa at det på 

denne eigedomen er mogleg å laga til ei småbåthamn, men det er krav om reguleringsplan for å gjera 

dette. Eit ja frå kommunen her kan gjera det enklare å finansiera ein slik reguleringsplan. 

 

Politisk handsaming i formannskapet: 

Sams for rådmannens framlegg til vedtak. 

 

FS - 069/19 - 22.08.2019  - Vedtak: 

Formannskapet gjev på vilkår dispensasjon frå plankrav i kommuneplanen sin arealdel til frådeling av 

omsøkt areal på 131/9 på Fonnes. Vilkåret er at det frådelte arealet vert samanføyd med naboeigedom 

gbnr. 131/240.  

 

Grunngjeving for vedtaket står i saksutgreiinga. Vedtaket er heimla i plan- og bygningslova § 19-2 jf.  

§ 11-6. Saka vert sendt til Fylkesmannen til klagevurdering. 

 

--------------------------------------------------------------------------------------------------------------------------- 

 

 

070/19: Rapportering økonomi juli 2019 

 

Rådmannen sitt framlegg: 

Formannskapet tek orienteringa til vitande. 

   

   

22.08.2019 FORMANNSKAPET 

Konstituert rådmann Olav Mongstad la fram økonomirapporten, som er utarbeidd av økonomisjef 

Olav B. Andersen. 

Mongstad sa at ein per no må ta forbehold, men ser ikkje bort frå at ein kan nå kravet om 6 millionar i 

overskot i 2019. Det oppsamla overskotet var på 5,9 millionar, og med ein million i overskot i 2018 

står det att 4,9 millionar. Fylkesmannen har elles signalisert at dersom Austrheim klarer å dekka inn 

3,8 millionar av oppsamla underskot, så vil ikkje kommunen hamna under kontroll av departementet.  

Mongstad sa at det har vore eit godt samarbeid internt i organisasjonen for å få til desse innsparingane, 

med eit lagspel mellom administrasjonen, politisk nivå og organisasjonane. 

Økonomisjef Olav Andersen har i sitt oppsett vist til at personalutgiftene no er på budsjett. Der er 

avvik på andre utgifter på 7,5 millionar, her er ein del til IKS og andre der innbetalingane ikkje er 

periodiserte, slik at Austrheim per no har betalt for heile året. 

Rådmann Liv Løvvik sa at ein må ta forbehold på ein del kostnader som ikkje er på plass enno, alt frå 

Fensfjorden Nav til dei nye kostnadene til brannmannskap etter overgangen til Nordhordland Brann og 

Redning.  

Løvvik sa at det har vore ein ryddig prosess når det gjeld kutt i personalkostnader, prosessen har 

skjedd i eit godt samarbeid med dei tillitsvalde. Ute i organisasjonen har alle stilt opp i arbeidet med 

innsparingar, og seinare må ein sjå om det enkelte stader er kutta for mykje og om desse bør få meir.  

Ordførar Per Lerøy (Ap) viste til at arbeidsløysa i Austrheim no er på 2,6 prosent, mot 2,4 prosent for 

fylket. Med færre ledige går skatteinntektene opp. Lerøy la til at skrytet for innsparingane må sendast 

vidare ut i organisasjonen. 

 

Politisk handsaming i formannskapet:  

Sams for rådmannens framlegg til vedtak. 

 

FS - 070/19 - 22.08.2019  - Vedtak: 



Formannskapet tek orienteringa til vitande. 

 

--------------------------------------------------------------------------------------------------------------------------- 

 

 

071/19: Samordna sosialhjelpssatsar i Nav Fensfjorden 

 

Rådmannen sitt framlegg: 

NAV Fensfjorden vil følgje statens rettleiande satsar for økonomisk stønad, med dei  reguleringar 
som blir gjort årleg.  

Når det gjeld øvrige ytingar får NAV fullmakt til å fastsetje rutiner ut frå eit forsvarleg skjønn og 
kjennskap til kostnadsnivå i kommunane. 

 
   

   

22.08.2019 FORMANNSKAPET 

Konstituert rådmann Olav Mongstad sa at dette er ei samordning som vert gjort i samband med 

samarbeidet om Nav Fensfjorden. 

Det kom spørsmål om korvidt barnetrygd og kontantstønad vert rekna inn som inntekt i samband med 

tildeling av sosialhjelp. Mongstad svara at han skal sjekka dette vidare. 

 

Politisk handsaming i formannskapet:  

Sams for rådmannens framlegg til vedtak. 

 

FS - 071/19 - 22.08.2019  - Vedtak: 

NAV Fensfjorden vil følgje statens rettleiande satsar for økonomisk stønad, med dei reguleringar som 

blir gjort årleg.  

Når det gjeld øvrige ytingar får NAV fullmakt til å fastsetje rutiner ut frå eit forsvarleg skjønn og 

kjennskap til kostnadsnivå i kommunane. 

 

--------------------------------------------------------------------------------------------------------------------------- 

 

 

 

072/19: Etablering av prosjekt med sikte på å integrere Austrheim og Fedje barnevern i 

Alver barnevern 

 

Rådmannen sitt framlegg: 

Formannskapet i Austrheim kommune ber om at Alver kommune opnar for å gjennomføre eit 
prosjekt, i tråd med fylkesmannens forslag, med sikte på eit framtidig samarbeid om det 
kommunale barnevernet. 

Rådmannen får fullmakt til å organisere, og gjennomføre prosjektet.  Prosjektet skal ta sikte på å 



utforme avtale, samarbeidsform, driftsform, styringsrutinar, økonomi  og andre rammer for 
samarbeidet.  Kommunestyra i dei respektive kommunane tek endeleg stilling til forslag som vert 
utforma i prosjektet. 

   

  

22.08.2019 FORMANNSKAPET 

Konstituert rådmann Olav Mongstad orienterte om saka.  

Fylkesmannen har vore tydeleg på at Austrheim kommune etter deira meining ikkje har hatt god nok 

drift av barnevernstenesta. Kommunen har vore samd i dette, det har mellom handla om stort 

gjennomtrekk og derav ustabil drift. Status for Austrheim i dag er at ein har hatt ein del tilsyn, men har 

klart å lukka alle desse no. 

Kommunen har fått 500.000 kroner i skjønsmidlar til å sjå på barnevernet, men Fylkesmannen var i 

samband med tildelinga tydeleg på at ein fekk dette med det siktemål at barneverna på Austrheim og 

Fedje skal inn i barnevernet i Alver. 

Ordførar Per Lerøy (Ap) sa at Fylkesmannen også har vore tydelege inn mot Alver på at det var venta 

at barnevernet der skulle gje plass til Austrheim og Fedje. 

Olav Mongstad sa at det frå 15. september er 3 stillingsheimlar i barnevernet. Om dette vert for lite, så 

er det mogleg å leiga inn ressursar frå Alver barnevern. Administrasjonen i Austrheim rår til at 

Austrheim går inn i eit slikt barnevernssamarbeid. For Fedje kommune kjem dette opp som ei eiga sak 

der. Samarbeidet skal opp i fellesnemnda for Alver kommune i deira møte 2. september, og målet er så 

at dei tre kommunestyra i kommande Alver skal ta dette opp før jul. 

For Austrheim vil dette samarbeidet bety at ein kjem i eit større miljø, det det i dag er tretti 

stillingsheimlar.  

Ordførar Per Lerøy spurte om utfordringane innan barnevernet starta då familievernkontoret vart lagt 

ned. 

Olav Mongstad svara at det har vore eit interkommunalt samarbeid innan barnevern i Nordhordland 

sidan 90-talet med Nordhordland barnevern, men etter at Lindås byrja å driva dette etter 

vertskommunemodellen så var ikkje dei andre kommunane med vidare. Austrheim etablerte som andre 

kommunar eige familievernkontor, men då dette vart oppløyst datt noko av dette interne samarbeidet 

saman, etter at ein ikkje klarte å ha eit samlokalisert fagmiljø. 

Rådmann Liv Løvvik sa at ein også andre stader ser at små kommunar har samlokalisering av 

barnevern. 

Anne Dahle Austrheim (KrF) spurte om ein framleis vil bruka lokala ute på Austrheim. 

Olav Mongstad svara at dette med lokalisering vert ein del av arbeidet vidare med samlokalisering. 

Anne Dahle Austrheim (KrF) la til at det for ein del nok er mindre belasting å reisa i tre kvarter til 

Knarvik, enn å ta møtet på kommunehuset der ein gjerne møter kjende. 

Politisk handsaming i formannskapet: 

Samrøystes for rådmannens framlegg til vedtak. 

 

FS - 072/19 - 22.08.2019  - Vedtak: 

Formannskapet i Austrheim kommune ber om at Alver kommune opnar for å gjennomføre eit prosjekt, 

i tråd med fylkesmannens forslag, med sikte på eit framtidig samarbeid om det kommunale 

barnevernet. 

Rådmannen får fullmakt til å organisere, og gjennomføre prosjektet.  Prosjektet skal ta sikte på å 

utforme avtale, samarbeidsform, driftsform, styringsrutinar, økonomi  og andre rammer for 

samarbeidet.  Kommunestyra i dei respektive kommunane tek endeleg stilling til forslag som vert 

utforma i prosjektet. 

 

--------------------------------------------------------------------------------------------------------------------------- 



 

 

 

073/19: Den administrative organiseringa - statusrapport og samansetjing av leiargruppa 

 

Rådmannen sitt framlegg: 

Formannskapet tek til vitande  rådmannens opplegg for vidare utvikling av 
kommuneorganisasjonen. 

   

   

22.08.2019 FORMANNSKAPET 

Olav Mongstad orienterte om arbeidet med ny administrativ organisering (sjå presentasjonen som ligg 

ved). 

- Mongstad sa at målet er å gjera tilsettingar frå 1. januar 2020 i den nye organisasjonen. 

Kommunalsjefnivået er det som det no skal lysast ut, der annonsane skal ut i september, og så skal ein 

ha dei nye på plass innan nyttår. 

- Austrheim må vurdera å gå over til det nye omgrepet kommunedirektør, som er kjønnsnøytralt. 

- I ein liten kommune som Austrheim må tilsette på strategisk nivå rekna med å ha fleire 

driftsoppgåver enn i ein stor kommune. 

Varaordførar Anne Dahle Austrheim (KrF) sa at det er viktig at det vert formidla tydeleg ut at dette 

ikkje er nye stillingsheimlar.  

 

Rådmann Liv Løvvik sa at det er viktig at den som får stillinga for økonomi og personal jobbar 

kontinuerleg med forbetring, ut frå strategiske data. Løvvik sa vidare at ansvaret som assisterande 

rådmann ikkje vert ei eiga stilling, det skal rullera eller eventuelt ligga hjå ein av kommunalsjefane om 

dette skulle peika seg ut slik. 

Ordførar Per Lerøy sa at det er viktig at den nye organisasjonen vert formidla tydeleg internt på 

avdelingane, gjerne med allmøte. Viktig å formidla at dette ikkje er nye stillingar. 

Per Lerøy sa at med den nye organiseringa så kan ein ta den politiske diskusjonen på om ein skal gå 

over frå formannskapsmodellen til utvalsmodellen.  

Konstituert rådmann Olav Mongstad sa at ein kan vurdera om ein skal ha eit eige planutval, sidan det 

er mange saker i formannskapet i dag som er plansaker. Det vert laga ei oversikt over saker ein har 

hatt til handsaming dei siste tre åra, som viser kva saker ein har hatt til handsaming innan dei ulike 

sektorane. 

Om politisk organisering sa rådmann Løvvik at det er viktig at saker går raskt gjennom, og spurte om 

det hadde gått like raskt med nedskjeringane som er gjennomført dersom sakene skulle gå gjennom 

ulike utval. Vidare sa Løvvik at det er viktig at toppleiinga jobbar som eit team, og driftar ein 

kommune og ikkje ulike sektorar. Må skapa ein levande organisasjon som driv kontinuerleg 

forbetring. Elles må organisjonskartet heile tida utfyllast, sidan det er mange oppgåver som ikkje kan 

ramsast opp. Må styra ut frå målsetningar, og rammene må vera kjende slik at dei med økonomisk 

ansvar veit korleis dei ligg an. 

Per Lerøy sa at han har tru på denne organisasjonsmodellen, men la til at ein er avhengig av å få rett 

folk på rett plass. 

Liv Løvvik sa at det skal gjerast ein grundig prosess i rekrutteringa av kommunalsjefar. 

Politisk handsaming i formannskapet: 

Sams for rådmannens framlegg til vedtak. 

 

FS - 073/19 - 22.08.2019  - Vedtak: 

Formannskapet tek til vitande rådmannens opplegg for vidare utvikling av kommuneorganisasjonen. 



 

--------------------------------------------------------------------------------------------------------------------------- 

 

 

 

001/19: Statusrapport for prosjektet Strategisk eigedomsforvaltning 

 

Rådmannen sitt framlegg: 

Formannskapet i Austrheim tek prosjektrapporten for strategisk eigedomsforvaltning til vitande. 

   

   

Formannskapet i Austrheim tek det interne arbeidsdokumentet om strategisk eigedomsforvaltning 
til vitande så langt. Den kjem opp til vidare handsaming i oktober. 

   

   

22.08.2019 FORMANNSKAPET 

Fellesframlegg foreslått av:  

Formannskapet i Austrheim tek det interne arbeidsdokumentet om strategisk eigedomsforvaltning til 

vitande så langt. Den kjem opp til vidare handsaming i oktober. 

 

Statusrapporten vart lagt fram for formannskapet. Sidan denne er ein førebels versjon, er ikkje 

rapporten offentleg. 

Ordførar Per Lerøy (Ap) sa at ein må ta rapporten med seg tilbake til partigruppene, slik at ein kan få 

diskutera dette der. 

Varaordførar Anne Dahle Austrheim (KrF) sa at det er viktig at denne rapporten også kjem vidare til 

det neste kommunestyret. 

Rådmann Liv Løvvik sa at rapporten bør vera med inn i budsjettarbeidet, men det går å venta til 

oktober med handsaming i formannskapet.  

Konstituert rådmann Olav Mongstad sa at kommunen har vore i kontakt med kunsthuset om dei 

ønskjer å ta over lokala i det gamle kommunehuset som ei stifting. Dei har fått bakgrunnskunnskap om 

driftskostnader siste fem-seks åra. Ein veit at det må gjerast oppgraderingar av det elektriske anlegget 

for 300.000 kroner. 

 

Per Lerøy påpeikte at kommunen eig tre leilegheiter i Sætremarka, i rapporten står det at ein leiger 

desse. Lerøy sa at også at kommunen bør sjå om det er bustader som kommunen leiger ut til 

flyktningar, som desse kan kjøpa. Dette bør også vurderast opp mot den ekstra søknadsordninga som 

Husbanken har orientert om no i august. 

 

FS - 001/19 - 22.08.2019  - Vedtak: 

Formannskapet i Austrheim tek det interne arbeidsdokumentet om strategisk eigedomsforvaltning til 

vitande så langt. Den kjem opp til vidare handsaming i oktober. 

 

--------------------------------------------------------------------------------------------------------------------------- 

2. Forord

1.1 Forankring
Organisasjonsplanen er den til ein kvar tid gjeldande skildring av administrativ organisering i Austrheim 
kommune. Dette skal skje etter oversiktlege interne prosessar, og etter drøfting med tillitsvalde etter 
hovudavtalen. 

Gjeldande organisasjonsplan byggjer på hovudprinsipp drøfta med hovudtillitsvalde den 17.06.2019.

2.2 Plan under utvikling
Dette er ein plan under utvikling. Gjeldande plan har med hovudprinsipp som ligg til grunn for vidare 
utviklingsarbeid, ei hovudinndeling av organisasjonen fordelt på rådmannen si leiargruppe, og skildring av 
leiarrollene i rådmannens leiargruppe som grunnlag for rekruttering i desse rollene.

Utvikling av organisasjonen på sektor- / tenestenivå, vil skje etter kvart som leiarar kjem på plass på strategisk 
nivå.

Prinsipp og formuleringar som er fastsett kan justerast etter erfaring når nye versjonar at organisasjonsplanen 
skal opp til handsaming.



2. Grunnlag
2.1 Arbeidsgjevarpolitisk plattform
Organisasjonsplanen byggjer på arbeidsgjevarpolitisk plattform vedtatt i 2010, som slår fast at følgjande grunnverdiar skal prege leiarar og 
medarbeidarar i Austrheim kommune:
Tydelege – ansvarlege – rause
I dagens situasjon har vi og med oss følgjande hovudmål for organisasjonen:
I utvikling av organisasjonen vert prioritert effektiv ressursbruk, og gode tjenester for brukarane innanfor dei rammer kommunen rår over.

2.2 Grunnlag i kommunelova
Etter kommunelova er kommunestyret det øvste beslutningsorgan i kommunen, og styrer gjennom vedtak. Kommunestyret delegerer mynde til 
drift av organisasjonen til ei rolle: Rådmannen (administrasjonssjef). 

2.3 Styringsdokument
Delegeringsreglementet (vedteke 4.4.2017)) fastset på kva grunnlag, og av kva roller, beslutningar kan takast i kommuneorganisasjonen.  I tillegg 
er det ei rekke styringsdokument som legg grunnlaget for beslutningar i organisasjonen:
Planstrategi, kommuneplan, kommunedelplanar, sektorplanar, temaplanar, økonomiplan med strategiske handlingsplanar, årsbudsjett og 
verksemdplanar.  
Som grunnlag for evaluering og kontroll har kommunen eit system for rapportering: Årsmelding, årsrekneskap, periodiske rapportar, 
prosjektrapportering osv.

2.4 Mål og resultatstyring
Plan og rapportering inngår i eit system for mål og resultatstyring. (Vert utvikla vidare i 2019/2020)

2.5 Skalering / kombinere leiarroller
I ein liten kommune må ein utvikle stillingar som kan fylle fleire roller på same tid.  Dette stiller eigne krav til utforming av organisasjonsplanen.



3. Oppbygging av organisasjonen - sektorinndeling

3.1 Skilje gjennom strategisk og operativt nivå
Organisasjonen har eit hovudskilje mellom strategisk nivå og operativt nivå.  Strategisk nivå er rådmannens leiargruppe, og operativt nivå er 
organisering av kommunen si drift av tenester gjennom driftsavdelingar. I ein liten kommune vil det ikkje vere eit skarpt skilje mellom strategis 
nivå og operativt nivå. I nokre oppgåver er til dømes rådmannsnivået tett på drift, til dømes når det gjeld å følgje opp kvalitet og ressursbruk i 
dei ulike sektorane, dvs. det vi kan kalle «strategisk /operative oppgåver» (Eksempel: turnusplanlegging, inntak av brukarar og tildeling av 
tenester). 

3.2 Fordeling av sektorar og tenester på rådmannens leiargruppe

3.3 Prosektorganisering på tvers av sektorar og faggrupper
Utviklingsprosessar på tvers av driftsorganisasjonen vert organisert som prosjekt med deltaking frå fleire sektorar. Prosjektansvaret vert 
forankra i rådmannens leiargruppe.

Ansvaret for driftsorganisasjonen er fordelt ei leiargruppe med 5 personar. 
Kommunalsjef for oppvekst og kultur har ansvar for tenester retta mot barn og unge, samt 
kulturfeltet. Kommunalsjef for helse og omsorg har ansvar for helsetenester og pleie- og 
omsorgstenester. Kommunalsjef for forvaltning og service har ansvar for plan/byggesak, 
eigedomsforvaltning, og interne og eksterne servicefunksjonar. Økonomi- og personalsjef 
har ansvar for økonomi- og personressursen som blir stilt til rådvelde for 
driftsorganisasjonen.

Økonomi / 
personalsjef

Legekontor

Årås skule

Kystbarnehagen

Kultur/bibliotek

Kaland skule

Teknisk drift
Reinhald

VVA

Sjukeheim

Heimetenester

Barnevern

Kaland barnehage

Plan / 
byggsak/næring

Stab H/O -
kommuneoverlege

AvdelingarToppleiargruppe Enkeltstillingar 
stab

Faggrupper Interkom drift og 
forankring

Fargekodar i organisasjonskartet

Fagstillingar 
helse/rus/psykiatri

Interkommunal 
forankring

PPT
Kommunalsjef

Oppvekst og kultur
Kommunalsjef

Forvaltning / service

Interkom drift: 
Eksempel kursreg.

Interkom drift: 
Eksempel legevakt

Interkom. drift:
NAV

Stab / øk.-pers.

Interkom. Drift:
Eks: Brann / redning

Service
Arkiv

Informasjon
Merkantil

IKT / digitalisering

4. Organisasjonskart / liner til driftsorganisasjonen 

NB: Pr. august 2019 er det rådmannens 
leiargruppe som er endeleg fastsett (blå felt). 
Andre felt vert utvikla vidare.



5.1 Strategisk nivå – rådmannens leiargruppe 

Mandat for rådmannen si leiargruppe

• Skal saman med rådmannen ha ansvar for drifta av kommunen
• Skal ha overordna ansvar for den kommunale strategiske planlegginga og evalueringa av kommunen sitt samla 

tenesteapparat
• Skal ha overordna ansvar for den økonomiske og faglege drift av kommunen
• Skal koordinere samspelet mellom tenestene i kommunen
• Skal ha fokus på kvalitetsutvikling av kommunen sine tenester
• Skal sørge for god støtte til driftsorganisasjonen
• Skal ha overordna ansvar for kommunalt planarbeid
• Skal ha oversikt over brukarbehov og kommunal drift for å møte desse behova
• Skal fordele / delegere arbeidsoppgåver og mynde vidare i organisasjonen
• Skal sørge for gode analyser og strategiar for dei respektive tenestene som er forankra i leiargruppa
• Skal etterspørje og vere proaktiv om korleis oppgåvene vert utført, og korleis ressursane vert nytta
• Skal ha fokus på utvikling av kvalitet og service
• Skal ha fokus på å motivere og utvikikle medarbeidarar
• Saman med rådmannen ta ansvar for beredskap og kriseleiing



5.2 Roller på strategisk nivå(1)

5.2.1 Rådmannen

• Ansvar for grensesnitt politikk / administrasjon
• Hovudansvar for kommunen si strategiske utvikling
• Overordna leiing av den administrative kommuneorganisasjonen
• Ansvar for å halde fokus på den utviklingsorienterte organisasjonen
• Ansvaret for avtalane om interkommunale samarbeid og tenestekjøp
• Overordna ansvar for beredskap og kriseleing

Kontrollspenn:
• 4 i toppleiargruppa
• Kommuneoverlege
• Eventuelle prosjektleiarar

Rådmannen går inn på dei ulike tenesteområda i organisasjonen etter behov. 



5.2 Roller på strategisk nivå(2)

5.2.3Kommunalsjef for forvaltning og service

• Overordna ansvar for det kommunale plansystemet
• Arbeider på vegne av rådmannen opp mot politiske utval for kommuneplan, reguleringsplanar 

mm.
• Ansvar for arbeid inn mot landbrukskontoret og det politisk oppnemnde landbruksfagrådet
• Ansvar for eigedomsforvaltning og eigedomsdrift
• Ansvar for støttefunksjonane for publikumsservice / Intern service / ekstern og intern 

informasjon / arkiv / IKT-drift og digitalisering
• Hovudansvar for rammeavtalar og anbod

Kontrollspenn:
• Fagsjef for plan- og byggesaker
• Avdelingsleiar for teknisk drift
• Avdelingsleiar for servicekontor / merkantil drift
• Fagansvarleg grønt arbeid



5.2 Roller på strategisk nivå(3)
5.2.3 Kommunalsjef for oppvekst og kultur
• Overordna ansvar for alle tenester retta mot barn og unge. ( Skule, barnehage, PPT, barnevern, kulturskule og ungdomsarbeid)
• Skulefagleg ansvarleg etter opplæringslova
• Koordinere samspel mellom skule, barnehage, vaksenopplæring og PPT i forhold til spesialundervisning
• Ansvar for tildeling av ressursar for spesialundervisning i barnehage og vaksenopplæring
• Samarbeid med kultursjef / biblioteksjef om overordna kulturoppgåver
• Ansvar inn mot det politisk oppnemnde Ungdomsrådet
• Ressurstildeling inn mot hjelpetiltak for barn under 18 år
• Ansvar for kulturskulen

Kontrollspenn:
• Rektor Årås skule (medrekna rektorrolla for vaksenopplæring) 
• Rektor for Kaland barne- og ungdomsskule
• Styrar i Kaland Barnehage
• Styrar i Austrheim kystbarnehage
• Rektor kulturskulen
• Fagleiar PPT
• Fagleiar barnevern
• Kulturleiar / biblioteksjef
• Fagansvarleg ungdomsarbeid



5.2 Roller på strategisk nivå(4)
5.2.4 Kommunalsjef for helse- og omsorg

• Overordna ansvar og leiing for helse- og omsorgstenestene, inkludert alle tenester retta inn mot eldre og 
funksjonshemma

• Ansvar for  dei politisk oppnemnde utvala RMNF og Eldrerådet

Kontrollspenn:
• Leiarar og fagleiarar i helsetenestene
• Leiar for sjukeheimen / heimesjukepleie/ heimeteneste
• Leiar for tenester til funksjonshemma
• Fagleiar for frivilligsentralen
• Kommunepsykolog
• Fagansvarleg for rehabilitering og habilitering
• Fagansvarleg for ressurstildeling inn mot støttekontakt for innbyggjarar over 18 år

• NB: Det vert gjennomført eit internt utviklingsarbeid av organisering av desse tenestene



5.2 Roller på strategisk nivå(5)
5.2.5 Økonomi- og personalsjef

• Overordna styring av økonomi- og personalressursane i tett samspel med kommunalsjefane
• Fagansvarleg for mål- og resultatstyring i organisasjonen
• Systemansvar HMS
• Systemansvar for Kostra-rapportering og evaluering / analyse på kommunenivå
• Ansvarleg for  det politisk oppnemnde Administrasjonsutvalet
• Ansvarleg for det administrativt oppretta AMU

Kontrollspenn:
• Fagansvarleg personal
• Skatteoppkrevjar
• Økonomikontoret



6. Operativt nivå / avdelingar 

Vert utvikla i neste fase



6. Tenester organisert gjennom    
interkommunale avtalar 



7. Definisjonar (1)

Kommunestyret
• Øvste beslutningsorgan for kommuneorganisasjonen. Tar beslutningar gjennom vedtak i politisk møte.

Rådmann – kommunedirektør 
Leiar for den samla kommuneorganisasjon og kommunal tenesteytring
• All delegering av mynde frå politisk til administrativt nivå går gjennom rådmannen

Kommunalsjef 
• Medlem av rådmannens leiargruppe som utøver mynde på vegne av rådmannen inn mot sine tenester og 

ansvarsområde
• Inngår i ei leiargruppe med ansvar for heile kommuneorganisasjonen, og kan fungere som stedfortredar for 

rådmannen under spesielle føresetnader

Økonomi- og personalsjef
• Medlem av rådmannens leiargruppe på linje med kommunalsjefane, men med særleg ansvar for dei 

menneskelege og økonomiske ressursane som blir stilt til rådvelde for tenestene.



7. Definisjonar (2)
Avdelingsleiar
Leiarnivået for den kommunale driftsorganisasjonen. Avdelingsomgrepet blir brukt om driftseiningar som har samansette 
oppgåver, brukargrupper og fagmiljø. Avdelingsleiar har ei heilskapleg leiarrolle med ansvar for personal, økonomi og fag 
innanfor sitt arbeidsfelt. Avdelingsleiar har høve til å delegere mynde og ressursar vidare til fagleiarar, fagansvarlege eller 
andre tilsette under fastsette vilkår.

Fagleiar 
Fagleiar har delegert mynde til å ta avgjerder på kommunens sine vegne innan for definerte fagområde. Fagleiar har og den 
daglege operative leiing av medarbeidarane i si faggruppe. Fagleiar vert involvert i dei overordna beslutningsprosessane 
omkring økonomi og utvikling av avdelingsleiar/kommunalsjef). 

Fagsjef
Ved fagleiing med oppgåver med særleg høg kompleksitet kan ein nytte stillingsnemninga fagsjef.

Fagansvarleg
Medarbeidarar med særskilt spisskompetanse eller arbeidserfaring kan tildelast ansvar og mynde innanfor bestemte 
saksfelt og prosessar. Slike roller kan dels fungere innanfor avgrensa sektorar (døme) eller retta mot heile organisasjonen 
(til dømes fagansvar for personaladministrasjon og AMU).


	Protokoll med vedlegg - Formannskapet - 22.08.2019
	Møteprotokoll
	Formannskapet

	Orgplan versjon 19082019 (002)

